Atodiad Ch
Adolygiad o'r Polisi Dim Gwastraff Ochr
Cefndir
Wrth baratoi'r Strategaeth Gwastraff bresennol, cynhaliwyd dadansoddiad cyfansoddiadol o gynnwys gwastraff biniau/sachau du a ddangosodd fod symiau sylweddol o ddeunyddiau ailgylchadwy’n cael eu cyflwyno yn y cynwysyddion hyn o hyd. 
Ers ei fabwysiadu, mae'r cynllun ailgylchu wedi ehangu i gynnwys cewynnau a chynhyrchion hylendid amsugnol eraill ac mae posibilrwydd hefyd yr ehangir y gwasanaeth ymhellach i gynnwys casglu defnyddiau ailgylchadwy o ymyl y ffordd.
Ar ben hynny, ers ei fabwysiadu, mae Swyddogion sy'n gyfrifol am sicrhau bod preswylwyr yn cydymffurfio wedi codi rhai meysydd pryder ac wedi awgrymu gwelliannau i'r Polisi o'u profiad wrth iddynt gyflawni eu dyletswyddau. 
Dyma rai meysydd pryder:
1. Preswylwyr yn gwneud cais am eithriadau er mwyn osgoi ailgylchu drwy roi gwastraff ailgylchadwy mewn biniau du a deunyddiau nad ydynt yn ailgylchadwy mewn sachau â sticeri E arnynt. (Sylwer: Mae gan y Tîm Ymwybyddiaeth a Chydymffurfiaeth Ailgylchu bwerau i archwilio cynnwys y sachau â sticeri E ond ni all archwilio biniau); 
2. Preswylwyr yn gwneud cais anwir sy'n nodi bod ganddynt deulu mawr;
3. Preswylwyr yn gwneud cais anwir sy'n nodi bod ganddynt nifer o anifeiliaid anwes;
4. Gosod un sticer E ar ail fin a chyflwyno'r ddau, gan adael o leiaf 25 o sticeri ychwanegol i'w defnyddio dros y 12 mis nesaf yn ychwanegol at gyflwyno 2 fin bob pythefnos.
5. Gwneud cais anwir sy'n nodi eu bod yn clirio'r tŷ a gosod isafswm o 26 o sachau gormodol ar ymyl y ffordd ar gyfer un casgliad.
6. Mae swyddogion wedi gweld yn bersonol sticeri E yn cael eu masnachu  rhwng preswylwyr ar draws gwahanol wefannau cyfryngau cymdeithasol yn ogystal ag edafedd yn rhoi awgrymiadau da ar sut i gael gafael arnynt (pwyntiau 1 i 5 uchod);
· adroddiadau mynych am sticeri ffug yn cael eu gwerthu i breswylwyr gan bartïon anhysbys (er y dylid nodi bod y rhain yn adroddiadau di-sail ar hyn o bryd).
· sticeri E yn cael eu defnyddio ar eitemau gwastraff cartref swmpus
Cydnabyddir bod amgylchiadau gwirioneddol lle mae angen rhagor o sachau ar ddeiliaid tai ar gyfer gwastraff na ellir ei ailgylchu ac ni ddylai'r Polisi diwygiedig rwystro'r achosion hyn. Fodd bynnag, wrth i'r cyngor ymdrechu i gyflawni'r targedau ailgylchu statudol heriol a osodwyd gan Lywodraeth Cymru ac osgoi'r dirwyon cysylltiedig, mae angen mabwysiadu safiad llymach ar Wastraff Gormodol/Ochr i fynd i'r afael â'r materion a nodir uchod.
Cynigir diwygio Amodau a Thelerau presennol y cynllun er mwyn mynd i'r afael â chamddefnyddio'r cynllun fel a ganlyn:
· Bydd pob cais newydd am eithriad, yn ogystal â chael ei ddarparu gyda'r Amodau a Thelerau, yn derbyn Hysbysiad Adran 46 o dan Ddeddf Diogelu'r Amgylchedd 1990 sy'n nodi'n gyfreithiol y gofyniad i ailgylchu ac ym mha gynwysyddion y dylid rhoi gwastraff ailgylchadwy. Bydd hyn yn rhoi gwell gallu i'r Tîm Ymwybyddiaeth a Chydymffurfiaeth Ailgylchu gymryd camau gorfodi yn erbyn yr eiddo hynny sy'n defnyddio'r cynllun fel modd i beidio ag ailgylchu;
· Mae'r cynllun yn gosod lefel ar yr eithriadau ar gyfer aelwydydd, sy'n cynyddu gan ddibynnu ar nifer y meddianwyr sy'n byw amser llawn yn yr eiddo, yn debyg i rai awdurdodau eraill yng Nghymru fel a ganlyn:

	Nifer y preswylwyr
	Sachau ychwanegol a ganiateir

	Pum preswylydd neu lai
	Dim eithriadau

	Chwech neu saith
	1 sach ychwanegol fesul casgliad sbwriel (26 o sticeri)

	Wyth neu'n rhagor
	2 sach ychwanegol fesul casgliad sbwriel (52 o sticeri)




· Bod cap yn cael ei osod ar y sachau ychwanegol y caniateir eu darparu ar gyfer gwastraff anifeiliaid anwes i 1 sach ychwanegol fesul casgliad. (Dylid nodi nad yw llawer o awdurdodau lleol eraill yng Nghymru'n cynnwys gwastraff anifeiliaid anwes fel rheswm dros eithriad); 
· Bydd y criw casglu'n mynd ag unrhyw finiau olwynog a gyflwynir â sticer E arnynt a chaiff yr eiddo ei roi ar 'waharddiad bin' a gwaharddiad rhag gwneud cais am eithriadau am gyfnod o 12 mis (mae'r gwaharddiad biniau eisoes ar waith ar gyfer unrhyw eiddo sy'n ceisio archebu bin ychwanegol o fewn 12 mis i'w gorchymyn blaenorol er mwyn i'r Swyddog Ymwybyddiaeth a Chydymffurfiaeth Ailgylchu wirio a oes eisoes bin ar y safle cyn ei roi);
· Bydd unrhyw eiddo a nodir gan y criwiau casglu fel rhai sy'n defnyddio sticeri E ar gyfer clirio tŷ yn cael eu gwahardd rhag gwneud cais am eithriadau;
· Ar ôl cyflwyno'r system ffrydio byw yng nghabiau’r cerbydau casglu, a fydd yn dangos i'r criw fod gan eiddo eithriadau a ganiateir, gall y criw adrodd am unrhyw eiddo sy'n cyflwyno gwastraff sticer E heb eithriad cymeradwy, a gall y Tîm Ymwybyddiaeth a Chydymffurfiaeth Ailgylchu gyflwyno Hysbysiad Adran 46 i'r eiddo ac ymweld ag ef. 

Rhoddir yr Amodau a Thelerau diwygiedig arfaethedig isod, gyda diwygiadau wedi'u hamlygu.

CYNGOR BWRDEISTREF SIROL CASTELL-NEDD PORT TALBOT 

CYNLLUN EITHRIO O'R CYFYNGIAD AR WASTRAFF OCHR

Amodau a Thelerau 

1.0 Diffiniadau

Ystyr "y cyngor" yw Cyngor Bwrdeistref Sirol Castell-nedd Port Talbot" 

Ystyr "Chi" yw'r person y mae ei enw a'i gyfeiriad ar y Ffurflen Gais
Mae "Cynllun Eithrio" yn golygu'r cynllun hwn ar gyfer eithriad rhag 
Cyfyngiad Gwastraff Ochr y Cyngor 

Y "Cyfnod Eithrio" yw'r cyfnod o 12 mis o'r dyddiad y mae'r cyngor 
yn eich hysbysu bod eich cais wedi bod yn llwyddiannus (gall hyn fod drwy 
roi sticeri eithrio i chi) 

2.0	Cyffredinol

Mae gan y cyngor gyfyngiad gwastraff ochr i gyfyngu ar faint o wastraff sy'n cael ei gyflwyno i'w waredu ac i annog mwy o ailgylchu.

Mae'r cyngor yn casglu gwastraff na ellir ei ailgylchu o gartrefi naill ai 
mewn biniau olwynog neu sachau du, fel y penderfynir gan y cyngor.

Mae'r terfynau canlynol yn berthnasol i wastraff na ellir ei ailgylchu a gyflwynir i'w waredu:

· dim mwy nag un bin gwastraff olwynog i'w waredu o bob tŷ; neu
· mewn mannau lle cesglir sachau, dim mwy nag uchafswm o 3 sach ddu i'w gwaredu o bob tŷ. 

Nid oes terfyn ar faint o ddeunydd ailgylchadwy y gellir ei gyflwyno 
i'w ailgylchu

Mae'r Cynllun Eithrio hwn ar gyfer gwastraff na ellir ei ailgylchu'n unig

I wneud cais am eithriad, mae'n ofynnol i chi ddefnyddio gwasanaeth ailgylchu ymyl y ffordd y cyngor i gyflwyno'ch deunyddiau ailgylchadwy i'w casglu. 

Darperir y Cynllun Eithrio ar gyfer aelwydydd sy'n ailgylchu ond sy'n parhau i gynhyrchu mwy o wastraff na ellir ei ailgylchu na'r terfyn penodol.

Gall y cyngor newid neu ganslo'r Cynllun Eithrio.

3.0 Cyflwyno Cais:

Bydd y cyngor yn:
· ystyried eich cais a gall gysylltu neu ymweld â chi i gael rhagor o wybodaeth ac i asesu a all y cyngor helpu eich aelwyd i ailgylchu mwy 
· rhoi eithriad os gallwch chi ddangos bod eich aelwyd yn rhoi gwastraff na ellir ei ailgylchu yn eich bin olwynog neu mewn sachau du yn unig.

4.0 Y Cynllun Eithrio

Os bydd eich cais yn llwyddiannus, bydd gofyn i chi:

· barhau i beidio â rhoi deunydd ailgylchadwy yn eich bin olwynog neu'ch sachau du a chydymffurfio â'r Hysbysiad Adran 46 atodedig o dan Ddeddf Diogelu'r Amgylchedd 1990 ar gyfer cyflwyno eich gwastraff;
· cyflenwi eich sachau du main safonol ychwanegol eich hunain ar gyfer unrhyw wastraff ychwanegol;
· rhoi un sticer eithrio ar bob sach ddu gymeradwy ychwanegol a roddir allan i'w chasglu sydd y tu hwnt i'r terfyn. Os caiff unrhyw sticeri eu gosod ar finiau olwynog ychwanegol, eir â'r bin o'ch eiddo a chewch eich tynnu oddi ar y rhestr eithrio gymeradwy ac ni fydd unrhyw geisiadau pellach yn cael eu prosesu na'u cymeradwyo.
· cyflwyno’r swm cytunedig o sachau du ychwanegol i'w casglu'n unig, yn unol â Pholisi Dim Gwastraff Ochr y cyngor.
· peidio â defnyddio'r sticeri eithrio ar gyfer clirio tŷ neu fath arall o 'gliriad'. Gallai cyflwyno gormod o wastraff â sticer eithrio arwain at eich tynnu oddi ar y rhestr eithrio gymeradwy ac ni fydd unrhyw geisiadau pellach yn cael eu prosesu na’u cymeradwyo.
· peidio â throsglwyddo'ch sticeri eithrio i unrhyw eiddo neu berson arall. Os ydych yn gwneud hyn, gallai arwain at eich tynnu oddi ar y cynllun eithrio ac ni fyddai unrhyw geisiadau pellach yn cael eu prosesu na'u cymeradwyo.
· dweud wrth y cyngor os ydych yn symud tŷ
· mynd â'ch sticeri gyda chi os ydych yn symud tŷ
· cyflwyno ail gais am eithriad pellach os ydych yn parhau i gynhyrchu symiau mawr o wastraff na ellir ei ailgylchu ac mae angen eithriad arnoch ar ôl i'ch eithriad presennol ddod i ben; 
· cyflwyno ail gais heb fod yn fwy na mis cyn i'ch eithriad presennol ddod i ben. 

Bydd y cyngor yn: 

 rhoi nifer o sticeri eithrio i chi (bydd nifer y sticeri a roddir i chi yn gyfartal â nifer y sachau du ychwanegol y bydd eu hangen arnoch dros gyfnod o 12 mis, sef y cyfnod eithrio); 
 gwrthod rhoi unrhyw sticeri eithrio ychwanegol neu roi sticeri eithrio newydd yn lle unrhyw rai sydd wedi'u colli neu eu dwyn (rhaid i'r sticeri eithrio a roddir i chi bara am y cyfnod llawn o 12 mis); 
gwrthod casglu gwastraff gormodol os nad oes ganddo sticer eithrio 
gallu archwilio biniau olwynog a sachau du i weld a ydych yn cydymffurfio â'r Cynllun Eithrio (yn benodol i weld nad oes unrhyw ddeunyddiau ailgylchadwy yn cael eu rhoi allan i'w gwaredu) ac efallai na fydd yn casglu gwastraff gormodol os yw biniau olwynog a sachau du'n cynnwys deunyddiau ailgylchadwy. 
cadw'r hawl i ganslo'ch eithriad 
 ystyried unrhyw ail gais a gyflwynir heb fod yn fwy na mis cyn i eithriad presennol ddod i ben (a bydd unrhyw eithriad newydd yn dechrau heb fod yn fwy na mis cyn i'r eithriad presennol ddod i ben).
